
KPPP.nr.1517/23

GJYKATA KOMERCIALE E KOSOVES, Dhomat e Shkallés sé¢ Paré, Departamenti pér
Céshtje Ekonomike, Gjyqtari Alajdin Térshnjaku, né céshtjen juridike pérmbarimore té kreditorit
Daut Ternava B.I, me seli né Fushé Kosové, rr. “Motrat Qiriazi”, kundér debitorit “Guri 1
Bekuar” SHPK, me seli n€ Hanin e Elezit, fshati Seqishté duke vendosur lidhur me prapésimin
e ushtruar nga debitori kundér Urdhrit P.nr.231/23 té datés 11.08.2023, té lejuar nga PEérmbaruesi

Privat Eset Murati me seli té zyrés né Prishting, jashté seancés, me daté 26.06.2024, mori kété:

AKTVENDIM

I.REFUZOHET si i pabazuar prapésimi i debitorit “Guri i Bekuar” SHPK, ashtu gé Urdhri
P.nr.231/23 i datés 11.08.2023, i léshuar nga Pérmbaruesi Privat Eset Murati MBETET NE
FUQI né térési.

Arsyetim

Pérmbaruesi Privat duke vepruar sipas propozimit té kreditorit, ka Iéshuar Urdhrin P.nr.231/23
té datés 11.08.2023, me té cilin ka lejuar pérmbarimin né bazé té dokumenteve té besueshme —
faturave dhe até: faturés nr.01/2023 e datés 17.04.2023 dhe faturés nr.02/2023 e datés
17.04.2023, duke urdhéruar debitorin qé menjéheré pas pranimit t€ urdhrit, t’ia paguajé kreditorit
borxhin 15,514.64 Euro, si dhe shpenzimet e procedurés pérmbarimore sipas tarifés sé

pérmbaruesve, nén kércénim té pérmbarimit té dhunshém.

Kundér urdhrit té Pérmbaruesit Privat, brenda afatit t€ rregullt ligjor debitori ka ushtruar
prapésim, me arsyetimin se urdhri pérmbarimor ka té meta sepse propozimi pér pérmbarim e ka
datén 11.09.2023 ndérsa vulat e pérmbaruesit privat si né hyrje té dokumentit ashtu edhe né vulén
e urdhrit mbajné datén 11.08.2023, pra urdhri pérmbarimor éshté dhéné 1 muaj para se té
ushtrohet propozimi pér pérmbarim. Tutje debitori ka shtuar se urdhri pérmbarimor éshté né
kundérshtim me nenin 37 té LPPP-sé pér arsye se dokumentet e besueshme qé i ka bashkangjitur
kreditori nuk jané origjinal pérkatésisht nuk jané kopje té noterizuara por vetém kopje té thjeshta.
Debitori i ka propozuar gjykatés gé té aprovoj né térési si té bazuar Prapésimin e debitorit dhe té

shfuqizoj ne térési Urdhrin Pérmbarimor P.nr.231/23.

Kreditori, né pérgjigje né prapésim ka theksuar se i kundérshton né térési pretendimet e debitorit,
kreditori thekson se pérmbaruesi privat e ka caktuar pérmbarimin duke u bazuar né nenin 29 té
LPPP-sé, propozimi pér pérmbarim éshté i bazuar né fatura té cilat debitori i ka pranuar né
origjinal dhe afati i pagesés éshté si né faturé data 17.04.2023. Tutje kreditori ka shtuar se
debitori prapésimin nuk e ka té bazuar né prova dhe géllimi i vetém i prapésimit ishte zvarritja e
pagesés sé borxhit. Kreditori ka kérkuar nga Gjykata gé té refuzoj si té pa bazuar prapésimin e
debitorit dhe té vértetoj Urdhrin Pérmbarimor P.nr.231/23.

Gjykata pas shqyrtimit té pretendimeve né prapésim té debitorit, deklarimeve né pérgjigje né
prapésim té kreditorit dhe analizimit té shkresave té 1éndés, ka gjetur se prapésimi i debitorit

éshté i pabazuar dhe duhet té refuzohet né térési pér arsyet si né vijim:

Sipas nenit 29 par.1 té LPP-sé, pércaktohet se “Pérmbarimi me qéllim té realizimit té kérkesés
né té holla caktohet edhe né bazé té dokumentit té besueshém”, ndérkaq me paragrafin 3 té po té
njéjtit nen, pércaktohet se “Dokumenti i besueshém éshté i pérshtatshém pér pérmbarim po ge
se né té éshté treguar kreditori dhe debitori, si dhe objekti, lloji, shuma dhe koha e pérmbushjes

sé detyrimit monetar”.
Tutje me nenin 37 té LPP-sé, pércaktohet se “Kur propozimi pér pérmbarim paraqitet né bazé

té dokumentit té besueshém, mjafton qé propozimit ¢’i bashkéngjitet dokumenti i tillé origjinal
apo kopja e tij e vértetuar sipas ligjit”’, dhe sipas nenit 29 paragrafit 1 nén paragrafit 1.3 té LPP-

sé, fatura éshté pércaktuar si dokument i besueshém, sipas té cilit mund té caktohet pérmbarimi

pér realizimin e kérkesés né té holla.

Né shkresat e Iéndés éshté evidentuar se kreditori i ka bashkéngjitur propozimit pér pérmbarim
dokumentet e besueshme: faturés nr.01/2023 e datés 17.04.2023 dhe faturés nr.02/2023 e datés
17.04.2023, né origjinal dhe me té gjitha elementet pérmbajtésore té cilat i pércakton LPP me
nenin 29 dhe 37.

Gjykata vleréson se né rastin konkret faturat e lartcekura i plotésojné kushtet e pércaktuara né
nenin 37 té LPP-sé pér zbatimin e pérmbarimit né bazé té dokumentit té besueshém, pasi qé né
kéto fatura jané treguar palét, pérkatésisht kreditori dhe debitori, jané té pérshkruara shérbimet
té cilat kané gené objekt i faturave, &shté pércaktuar shuma e cila éshté detyrim pér pérmbushje
nga ana e debitorit, té njéjtat jané dorézuar né origjinal dhe jané pranuar nga debitori né ményré
té rregullt, fakt i cili vértetohet nga vula e pranimit té debitorit né kéto fatura.

Andaj, bazuar né té lartcekurat gjykata vleréson se né rastin konkret nuk ekziston asnjéra nga
bazat ligjore mbi bazén e té cilave do té mund té anulohet urdhri pér lejimin e pérmbarimit nga

shkaget e parashikuara né nenin 71 té LPP-sé.

Nga sa u theksua mé sipér, bazuar né nenin 73, paragrafi 3 té LPP-s&, nenin 13, paragrafi 1, pika
1.2, dhe Ligjit nr. 08/L-015 pér Gjykatén Komerciale, u vendos si né dispozitiv té Kkétij
aktvendimi, ndérsa né kuptim té nenit 73 té LPP-sé lidhur me prapésimin e debitorit gjykata ka
vendosur jashté seancés gjyqésore.
GJYKATA KOMERCIALE E KOSOVES
Dhomat e Shkallés sé Paré - Departamenti pér Céshtje Ekonomike
KPPP.nr.1517/23, me daté 26.06.2024

Gjyqtari

Alajdin Térshnjaku

KESHILLA JURIDIKE: Kundér kétij aktvendimi éshté e lejuar Ankesa né afat prej 7 ditésh nga
marrja e té njéjtit, pérmes késaj gjykate pér Dhomén e Shkallés sé dyté té Gjykatés Komerciale

té Kosovés me seli né Prishtiné.

